Nafarroako Parlamentuko Mahaiak, 2013ko urtarrilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bildu-Nafarroa parlamentu-taldeak aurkezturiko mozioa, zeinaren bidez Nafarroako Gobernua premiatzen baita jarduketa-protokolo bat presta dezan Asiako liztorraren (Vespa velutina nigritorax) inbasioa dela-eta.

2. Nafarroako Parlamentuko Aldizkari Ofizialean argitara dadin agintzea.

3. Mozioa Landa Garapeneko, Ingurumeneko eta Toki Administrazioko Batzordean eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2013ko urtarrilaren 29an

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltzarreko Erregelamenduko 196. artikuluan eta hurrengoetan xedatuaren babesean, ondoko mozioa aurkeztu du, Landa Garapeneko, Ingurumeneko eta Toki Administrazioko Batzordean eztabaidatu eta bozkatzeko.

Kezkagarria da Nafarroako iparraldean Asiako liztorrak –vespa velutina nigritorax– duen presentzia, zeina erlezainak eta nekazariak duela zenbait urtetik hona salatzen ari baitira eta eremu horretako udal ordezkarien kezka orokortua eragiten ari baita. Hartara, eta ikusita Asiako liztorrak azken urte honetan izan duen hazkunde esponentziala, zeinaren aurrean, frogatu denez, ez diren nahikoak departamentu honek abian jarritako neurriak, talde honek ondoko erabaki proposamena aurkezten du:

1. Nafarroako Parlamentuak Nafarroako Gobernua premiatzen du jarduketa protokolo bat taxutu dezan, Asiako liztorraren –Vespa velutina nigritorax– inbasioak dakarren krisi ekologiko larriari aurre egiteko.

2. Nafarroako Parlamentuak Nafarroako Gobernua premiatzen du behar diren baliabide tekniko eta ekonomiko guztiak egokitu ditzan protokolo hori taxutzean, habiak desegite aldera, behin liztorraren presentziaren berri izanda.

